
	Croesawodd ALW James Hewett fel Ymgynghorydd i Cyng Gwyneth Kensler, fydd yn dilyn Cyng Sue Roberts fel Cyfarwyddwraig CBS Sir Ddinbych.

1. Cofnodion Cyfarfod Bwrdd y Cyfarwyddwyr 31 Hydref 2007

CYTUNWYD ar y cofnodion, yn amodol ar gynnwys RHWW yn BRESENNOL.

2. Materion yn Codi

Cynhwyswyd materion yn codi yn adroddiad Strategaeth Ranbarthol y Cyfarwyddwr.

3. Adroddiad y Cadeirydd

Llongyfarchodd ALW bawb ar yr Adolygiad Ôl-Adnabyddiaeth ac ar dderbyn y safon Buddsoddwyr mewn Pobl.

4. Adroddiad y Cyfarwyddwr Strategaeth Ranbarthol

Asesiad Datblygiad Gwefan Integredig Web4 – Taflennodd DD Adroddiad diweddaru, yn dilyn cyfarfod gyda Kevin Jones ar 25 Tachwedd 2007. Roedd ymglymiad PTGC wedi darparu'r symbyliad i gyflawni'r cam Cysyniad a Dilysiad a byddai'n sicrhau nifer o bwyntiau gan gynnwys cydymffurfiad brand, nodwedd ychwanegol ar gyfer gweithrediadau graddedig, ac opsiynau iaith Gymraeg. Roedd maint y buddsoddiad presennol yn £29,000, gan gynnwys £5,000 gan PTGC. Darparwyd dadansoddiad o wariant prosiect am y ddwy flynedd nesaf fel y gellir asesu lefel y cynnyrch. Dros y ddwy flynedd nesaf gwelir Cyflwyniad ac Asesiad, ac wedi hynny Cyfnerthiad, pan ragwelir na fydd y llif incwm rhyw lawer yn fwy na'r gwariant buddsoddiad. Dywedodd DD y buasai hi'n werth parhau i ddylanwadu ar y ddau gam nesaf trwy fuddsoddi hyd at £7.5K yf am ddwy flynedd. Byddai hyn yn darparu mantais gystadleuol i'r rhanbarth os nad i'r genedl yn y pen draw. Byddai'n dda pe cawsai PTGC fwy o gydnabyddiaeth fel ariannwr ar y taflenni we. Dywedodd HCL y dylid cyflwyno Web4u i'r grwp adolygiad CC, sy'n cynnwys BTC ond nid y panel Ymgynghorol Twristiaeth, ac roedd hefyd wedi trafod y cynnig yn y gobaith o dderbyn cyflwyniad wrth aros am ymglymiad ar lefel genedlaethol. CYTUNWYD i barhau i gefnogi ac ariannu'r prosiect, yn amodol ar ddatrys caffaeliad a materion cymorth gwladol ac archwilio perchnogaeth ddyfodol o'r cynnyrch a'r wybodaeth a gynhyrchwyd.
Astudiaeth Twristiaeth Fasnachol - Adroddodd DD ar y Fforwm Twristiaeth Fasnachol ar 4 Rhagfyr 2007, ac ar ddiwedd Cynadleddau Gogledd Cymru, i'w ddilyn gan hyrwyddiad cynhadledd Venue Cymru, gan gydweithio gydag Llandudno Conference Solutions. Mae darparu hyrwyddiad cynadleddau i'r awdurdodau lleol yng Ngogledd Ddwyrain a Gogledd Orllewin Cymru yn parhau'n flaenoriaeth, a bydd Pat Crimp, Croeso Cymru, yn annerch y Fforwm Twristiaeth Masnachol yn gynnar yn 2008 er mwyn goleuo datblygiad dyfodol Cynadleddau Gogledd Cymru, yn gyflenwol i Croeso Cymru, neu arddangosfa annibynnol, lyfryn neu weithgaredd hyrwyddo cynadleddau sail-we.
Eryr Môr Cymru - Llythyr Cefnogaeth Llywodraeth Cynulliad Cymru – CYTUNWYD i ysgrifennu llythyr cefnogaeth i'r prosiect astudiaeth dichonolrwydd.

Gwella Safon - CYTUNWYD i ddarparu lletyaeth i arbenigwr graddio. 

CYTUNWYD i ystyried Arolwg Stoc Gwely Gwynedd, Wrecsam a Sir y Fflint, ynghyd ag Arolwg Stoc Gwely Lletyaeth Conwy 2007. Byddai hyn yn goleuo'r lleihad yn y nifer cyffredinol o welyau graddedig yn y rhanbarth, ac yn arwain at eitem agenda dyfodol ar ba un ai y dylid parhau i weithio gyda chyfundrefnau graddedig yn unig. Byddai hyn hefyd yn cael effaith ar gynaladwyedd y nifer bresennol o Ardaloedd Marchnata.
Adolygiad Ardaloedd Twf Twristiaeth, Astudiaeth ar Reolaeth Cyrchfan Twristiaeth dyfodol ac Ardaloedd Marchnata Twristiaeth  - Roedd DR yn bryderus fod y prosiect yn cael ei gyflawni heb ymglymiad digonol oddi wrth y partneriaid awdurdod lleol a phartneriaethau twristiaeth ranbarthol. Dywedodd DD fod Niel Owen o Gyngor Sir Ceredigion a Gary Davies o Bartneriaeth De Orllewin Cymru ar y panel llywio fel cynrychiolwyr i Gymdeithas Awdurdodau Lleol Cymru. CYTUNWYD fod angen mwy o wybodaeth ac ymrwymiad o ystyried maint ymrwymiad awdurdodau lleol wrth sefydlu'r deuddeg ardal farchnata yn 1996.  
Comisiwn Digwyddiadau – Taflennodd DD Adroddiad Terfynol yn dilyn yr Archwiliad Erthygl 10 27-29 Tachwedd 2007. Ar yr ochr bositif, roedd yr archwilwyr yn gyffredinol yn fodlon ac yn edmygus o'r rheolaeth prosiect. Ar yr ochr negatif, roedd 4 anfoneb o sampl o 30 wedi eu herio, ond darparwyd tystiolaeth i ddatrys y materion a godwyd mewn perthynas â'r rhain yn gyflym. Mae un mater yn dal yn agored, sef ymweliad yr archwilwyr â swyddfa MSM Llundain cyn y Nadolig i weld y cyfriflenni banc a thaliadau. Yn gyffredinol mae'r prosiect bellach wedi newid o fod yn risg uchel i risg isel.

Grŵp Digwyddiadau Gogledd Cymru - CYTUNWYD i weithio gyda'r Grŵp ar ddigwyddiadau, yn amodol ar esblygiad i frandio fel Digwyddiadau Gogledd Cymru. CYTUNWYD i ariannu hyd at £6000 ar gyfer gweithgareddau i'w cyflawni yng ngwanwyn 2008.
Llawlyfr Partneriaeth - Roedd copïau i'w casglu ar ddiwedd y cyfarfod.
Datblygiad Comisiwn Digwyddiadau Wedi 2008 - CYTUNWYD i gefnogi'r model busnes newydd ar gyfer y Comisiwn Digwyddiadau, gyda chysylltiad cryf rhwng Digwyddiadau Gogledd Cymru, Ffilmiau Gogledd Cymru a Chynhadledd Gogledd Cymru, a cheisio am arian dichonol dyfodol Interreg 4.
Gogledd Cymru 08 - CYTUNWYD i hyrwyddo'r rhaglen yn cynnwys 32 digwyddiad, yn amodol ar adolygu cynhwysiad Arddangosfa Lluniau'r Beatles, Castell Bodelwyddan; Gŵyl Fwyd Yr Wyddgrug; Gŵyl Criccieth ar draul digwyddiadau sydd eto i'w cadarnhau.
Cynhadledd Cynghrair Twristiaeth Cymru 2007 - Cyflwynodd DW adroddiad ar y digwyddiad o'r enw "A Climate for Change". Gwnaethpwyd cyflwyniadau gan Jonathan Porrit, Forum for the Future; Christopher Rodrigues, Cadair, Visit Britain, a Syr William Proby, Cadair, Yr Ymddiriedolaeth Genedlaethol. Dyma'r gynhadledd fwyaf llwyddiannus hyd yn hyn.

5. Adroddiad Ariannol

 a) Adroddiad Cyllideb a Mantolen Hydref 2007

NODWYD yr adroddiad er gwybodaeth.

b) Adroddiad 'Outturn' Hydref 2007

NODWYD yr adroddiad er gwybodaeth. Yr 'Outturn' a ragwelir yw £7218.

6. Diweddariad Cynllun Ariannu Cydgyfeiriant yr UE

Rhoddodd DD ddiweddariad yn seiliedig ar Grynodeb CLlLC Gweithdy Swyddog Cynllun Cydgyfeiriant ar 5 Rhagfyr 2007.

Roedd CC yn cynnig arwain nifer o gynlluniau, yn benodol Cynllun Ariannu Cwmnïau Bach a Canolig eu Maint Twristiaeth Busnes yn targedu £20M; Cymdeithas Wybodaeth - Cynllun Twristiaeth Digidol yn targedu £24M; Sgiliau Lletygarwch Twristiaeth yn targedu £13M; Amgylchedd ar gyfer Twf - Twristiaeth Gynaladwy. Gordanysgrifwyd y cynllun diwethaf, gyda gwerth y ceisiadau yn debygol o fod yn £200M o'i gymharu â'r gyllideb o £50M.
Byddai'r Sgiliau Lletygarwch Twristiaeth yn seiliedig ar y Cynlluniau Gallu a Medrwn presennol. Roedd y Cynllun Twristiaeth Gynaladwy yn cynnwys nifer o linynnau ar: Dwristiaeth Gynaladwy gan Croeso Cymru; Twristiaeth Arfordirol gan Croeso Cymru; Mynediad Arfordirol gan CCW; Bywyd Gwyllt gan CCW a Threftadaeth gan Cadw. Byddai cynllun Treftadaeth Cadw yn ceisio am £10M dros bum mlynedd ac yn cynnwys prosiectau Gogledd Cymru, sef Waliau Castell Dinbych; Cestyll Edward I ym Miwmares, Conwy, Caernarfon a Harlech; Cynhanes Ynys Môn. 

Roedd pryder ynglŷn â sut y byddai'r ceisiadau a baratowyd gan CC ar lefel genedlaethol yn gweithio gyda'r bidiau rhanbarthol a baratowyd gan yr Adran Fenter a Thrafnidiaeth. Roedd eu swyddfa ranbarthol yn gweithio ar Ddatblygu a Gwella Sectorau Allweddol; Isadeiledd (mannau Cyflogaeth Allweddol, gan gynnwys Twristiaeth; Mannau Lleol Allweddol ar gyfer Busnes a Thwristiaeth); Defnyddio Ein Hamgylchedd Naturiol (Gwella'r Cynnig Treftadaeth a Thwristiaeth,  gan gynnwys Mynediad, Cyfleusterau Naturiol, Datblygiad Nwydd, Hyrwyddiad, Marchnata a Gwybodaeth).
Roedd y cynlluniau awdurdod lleol wedi eu paratoi o dan Arfordir, Treftadaeth, Arwyddion, Gwell Safon Nwydd ac ymestyn y tymor. 

Bydd angen rhesymoli'r gweithgareddau sy'n cael eu hyrwyddo gan Croeso Cymru / yr Adran Treftadaeth, gan swyddfa ranbarthol Adran Menter a Thrafnidiaeth, a chan yr awdurdodau lleol. 

Rhan PTGC fyddai ei gynorthwyo i nodi'r prosiectau blaenoriaethol ar gyfer eu cefnogi. Roedd rhan i PTGC sicrhau gwerth ychwanegol ac integreiddiad y cynlluniau a oedd bellach yn cael eu cynnig gan y Partneriaethau Datblygiad Gwledig ar gyfer cymorth grant yr UE o dan arian Echelinau 3 ac Echelinau 4. Ychwanegodd DR Cystadleuaeth Rhanbarthol mewn Cyflogaeth, sef adnodd UE ychwanegol. CYTUNWYD i barhau i gydweithio gyda gweithgaredd ariannu Cynllun Cydgyfeiriant ac i ddatblygu swyddogaeth ymgynghorol PTR. 

CYTUNWYD i gychwyn gweithio yn y chwarter cyntaf 2008 ar strategaeth dwristiaeth ranbarthol newydd, gyda'r strategaeth i fod mewn dau ran, un yn adlewyrchu cynllun gofodol Gogledd Orllewin Cymru a'r llall yn adlewyrchu cynllun gofodol Gogledd Ddwyrain Cymru.

7. Cynllun Busnes 2008/009

Taflennodd DD Ail Ddrafft yn ddyddiedig 20 Tachwedd 2007, ac amlygodd y newidiadau eithriadol. Mae cyllideb 2008/009 yn parhau heb ei datrys, ond yn ôl pob golwg bydd yn gyfatebol ag un 2007/2008.

Cymru'n Un: roedd agenda blaengar Llywodraeth Cymru o bwysigrwydd allweddol.

Mae'r gwerthoedd a chyfeintiau gwirioneddol ar gyfer twristiaeth Gogledd Cymru yn 2006 eto i'w mewnbynnu. Nodwyd yr Heriau Allweddol ar gyfer 2008/09 yn rhan 3.2. 

Gofynnodd DS a allai cronfa dactegol gael ei neilltuo allan o'r Ymrwymiad Ymwthiol, gan y byddai busnesau yn debygol o fod o dan bwysau uwch. Dywedodd DD y byddai adnoddau ychwanegol ar gyfer ymgyrchoedd tactegol yn dilyn o arbedion ar draws cyllidebau eraill lle bo angen.

CYTUNWYD i gynnal diwrnod i ffwrdd i drafod blaenoriaethau cynllun busnes dyfodol.

8. Diweddariad Fforwm Hyfforddiant Twristiaeth ar gyfer Cymru – Cynllun Cenedlaethol Cais Cydgyfeiriant UE, Modiwl Gwasanaeth Cwsmer Newydd, Mentrau Hyfforddiant Rhanbarthol – Cyflwyniad gan Diana James / Lisa Johnston Gallu

Sefydlwyd Gallu ym Mehefin 2004 gydag Arian Cymdeithasol Ewropeaidd. Amcanion Gallu yw:

Codi ymwybyddiaeth o brinderau sgiliau busnes.

Gwella apêl swyddi mewn twristiaeth leol.

Darparu hyfforddiant sydd wedi ei strwythuro yn fwy tuag at fenter ac anghenion gweithwyr ac amgylchiadau.

Gwella cyd-drefniant darpariaeth hyfforddiant, cymorth busnes ac arwyddbostio  tuag ato.

Cefnogi mentrau dysgu lleol dychmygus.

Mae Gallu yn cydweithio â sefydliadau Addysg Uwch ac Addysg Bellach wrth archwilio pa gyrsiau sydd eu hangen ond sydd heb fod ar gael ar hyn o bryd. Y peth allweddol i Gallu yw canfod y person cywir gydag agwedd bositif a all adeiladu perthnasau gyda hyfforddwyr a busnes.

Amcan gwreiddiol Gallu oedd hyfforddi 600 person a 360 busnes; dwy flynedd yn ddiweddarach mae wedi cynorthwyo 1,257 o bobl a 530 busnes.
Y prif feysydd y gofynnodd masnach amdanynt oedd GT, Gwasanaethau Cwsmer, Deddfwriaeth, Marchnata a Gwerthiant, Recriwtio a Chadw.

Mae gan Gallu oddeutu 100 hyfforddwr yn eu cronfa ddata, a rhaid i bob hyfforddwr fod wedi ei restru yn y Llawlyfr Hyfforddiant Twristiaeth. Mae cwrs hyfforddi fel arfer yn para rhwng 3 a 4 awr, gyda'r gost gyfartaledd yn £350 y cwrs, sy'n cynnwys hyfforddwr, lluniaeth ac ystafell.

Mae Gallu hefyd yn trefnu dyddiau masnach, gyda busnesau yn ymweld ag atyniadau twristiaeth yn yr ardal. Mae hyn yn cynorthwyo gyda hyrwyddo atyniadau lleol, ac yn galluogi rhwydweithio busnes i fusnes.

Canlyniad hyn yw diddordeb uwch yn y Cymdeithasau Twristiaeth a'r Bartneriaeth Twristiaeth Rhanbarthol, ymwybyddiaeth uwch o'r cyfleoedd ehangach a'r ymddiriedaeth rhwng busnesau sydd bellach yn gweithredu fel mentoriaid naturiol, ac mae'r diwydiant hefyd yn teimlo fod y PTR yn gofalu amdanynt.

9. Arolwg Stoc Gwelyau Lletyaeth CBS Conwy 2007 - Cyflwyniad gan Rachael Gill

Dangosodd yr Arolwg fod nifer y sefydliadau a'r gwelyau ar gael wedi cwympo'n sylweddol.

Yn 2006 roedd 911 sefydliad yng Nghonwy. Ym Mai 2007 dychwelodd 535 sefydliad yr arolwg. Roedd 252 sefydliad â manylion anghywir, 112 sefydliad ar gau'n barhaol, 15 ar gau dros dro, ac nid oedd 13 sefydliad yn fodlon ateb yr holiadur. Mae'r canlyniadau yn dangos colled o 160 sefydliad, gyda'r mwyafrif yn barciau carafán sydd wedi dewis lletyaeth breifat yn hytrach nac ar rent. 

Cyfanswm nifer y gwelyau yng Nghonwy oedd 9,354, sef colled o 3,484. 

Ystyriaethau dyfodol wrth gyflawni arolygiadau stoc fyddai maint y wybodaeth anghywir a gedwir mewn cronfeydd data, y gyfradd adennill wael a'r diffyg ymrwymiad gan sefydliadau wrth ddychwelyd gwybodaeth. 

10.  Cynllun Cyfarfod 2008

 NODWYD yr adroddiad.

Dyddiad cyfarfod nesaf Bwrdd y Cyfarwyddwyr

DYDD MERCHER 13 Chwefror 2008, 1.00yp.

NODODD ALW mai dyma gyfarfod olaf HLC fel Ymgynghorydd i PTGC, a mynegodd werthfawrogiad y Bwrdd o'i chyfraniad i waith y Bartneriaeth.

